
.. shrIShaNmukhadhyAnam ..

॥ શ્રીષણ્મુખધ્યાનમ્ ॥
ૐ શ્રીગણેશાય નમઃ ।
ષડાનનં ત્રિષણ્ણેત્રં વિદ્રુમાભં દ્વિપાદકમ્ ।
ખડ્ગાભયગદાશક્તિખેટં દક્ષિણબાહુભિઃ  ॥ ૧॥
વરપદ્મધનુઃશૂલવજ્રાન્ વામેન ધારિણમ્ ।
વજ્રપ્રવાળવૈડૂર્યપ્રત્યુપ્તમકુટાન્વિતમ્ ॥ ૨॥
પીતામ્બરવિભૂષાઢ્યં દિવ્યગન્ધાનુલેપનમ્ ।
રત્નાદ્યાભરણૈર્યુક્તં પ્રસન્નવદનાન્વિતમ્ ॥ ૩॥
મયૂરેશસમાસીનં સર્વાભરણભૂષિતમ્ ।
ગુહં ષોડશવેતાનં ષણ્મુખં ચ વિભાવયેત્ ॥ ૪॥
પૂર્વમુખધ્યાનં
વચદ્ભુવં શશાઙ્કાભં એકવક્ત્રં ત્રિલોચનમ્ ।
ચતુર્ભુજસમાયુક્તં વરાભયસમન્વિતમ્ ॥
સ્વયે ચાન્યે દણ્ડયુતં ઊરૂહસ્તં ચ વામકે ।
રુદ્રાક્ષમાલાભરણં ભસ્મપુણ્ડ્રાઙ્ગિતં  ક્રમાત્ ॥
પુરશ્ચૂડાસમાયુક્તં મૌઞ્જીકૌપીનધારિણમ્ ।
અક્ષમાલાસમાયુક્તં પાદુકાદ્વયભૂષિતમ્ ॥
કાષાયવસ્ત્રસંયુક્તં વચદ્ભુવં વિભાવયેત્ ॥
દક્ષિણમુખધ્યાનમ્ ।
જગદ્ભૂતં ભૃઙ્ગવર્ણં  એકવક્ત્રં વરાભયમ્ ।
શક્તિશૂલસમાયુક્તં કરણ્ડમકુટાન્વિતમ્ ॥
મયુરેશસમાસીનં ભાવયે ચ વિશેષતઃ ॥
નૈરૃતિમુખધ્યાનમ્
વિશ્વભુવં ચ રક્તાભં એકવક્ત્રં ત્રિલોચનમ્ ।
વરાભયકરોપેતં ખડ્ગકેટકસમ્યુતમ્ ॥
મયૂરવાહનારૂઢં ભાવયેત્સતતં મુદા ॥

॥ શ્રીષણ્મુખધ્યાનમ્ ॥

પશ્ચિમમુખધ્યાનમ્ ।
શુક્લવર્ણં બ્રહ્મભુવં એકવક્ત્રં ત્રિલોચનમ્ ।
વરાભયસમાયુક્તં ઘણ્ડાનાદસમન્વિતમ્ ॥
મયૂરેશસમાસીનં ભાવયે ચ વિશેષતઃ ॥
ઉત્તરમુખધ્યાનમ્ ।
હેમવર્ણઞ્ચાગ્નિભુવં ત્રિનેત્રં ચૈકવક્ત્રકમ્ ।
વરાભયસમાયુક્તં ગદાધ્વજસમન્વિતમ્ ॥
મયૂરવાહનારૂઢં ભાવયેદ્વહ્નિસમ્ભવમ્ ॥
ઈશાનમુખધ્યાનમ્ ।
બૃહદ્ભુવં ચ સ્ફટિકવર્ણાભં ચૈકવક્ત્રકમ્ ।
વરાભયસમાયુક્તં ત્રિનેત્રં યજ્ઞસૂત્રકમ્ ॥
મયૂરેશસમાસીનં બૃહદ્ભુવં વિભાવયેત્ ॥
ૐ નમો ભગવતે સુબ્રહ્મણ્યાય ।

